
RHONDDA CYNON TAF
L —

PWYLLGOR DEDDF TRWYDDEDU 2003 CYNGOR RHONDDA CYNON TAF
Cofnodion cyfarfod rhithwir y Pwyllgor Trwyddedu a gynhaliwyd ddydd Mawrth, 1 Chwefror

2022 am
4.30 pm.

bresennol:-
Y Cynghorydd A Fox (Cadeirydd)

Y Cynghorydd D Williams Y Cynghorydd S Bradwick
Y Cynghorydd A Cox Y Cynghorydd G Holmes
Y Cynghorydd L Hooper Y Cynghorydd P Howe
Y Cynghorydd L Jones Y Cynghorydd S Morgans
Y Cynghorydd S Powderhill 'Y Cynghorydd T Williams

Swyddogion oedd yn bresennol:-

Mr N Evans, Swyddog Gorfodi Materion Trwyddedu
Ms R Hope, Pennaeth Diogelu'r Cyhoedd a Gwasanaethau Rheoleiddio
Mr P Nicholls, Cyfarwyddwr Gwasanaeth — Gwasanaethau Cyfreithiol
Mr M Owen, Rheolwr Trwyddedu Cynorthwyol
Ms K Trilloe, Rheolwr Diogelu lechyd a Thrwyddedu

Datganiadau o Fuddiant

A

Yn unol & Chod Ymddygiad y Cyngor, ni wnaethpwyd unrhyw
ddatganiadau mewn perthynas a'r Agenda.

Deddf Hawliau Dynol 1997 a'r Ddeddf Trosedd ac Anhrefn

PENDERFYNWYD nodi pan fydd Aelodau'n trafod y materion trwyddedu
a chofrestru sydd ger eu bron, mae dyletswydd arnyn nhw i beidio a
gweithredu mewn modd sy'n anghydnaws &'r confensiwn ar Hawliau
Dynol a'r Ddeddf Trosedd ac Anhrefn.

Cofnodion

PENDERFYNWYD cymeradwyo cofnodion y cyfarfod a gynhaliwyd ar 2
Tachwedd 2021 yn rhai cywir.

Adolygiad o Ddeddf Trwyddedu 2003 ac o Ddeddf Gamblo 2005

Cyflwynodd Pennaeth Gwasanaeth - Gwasanaeth Diogelu'r Cyhoedd a
Gwasanaethau Rheoleiddio adroddiad i'r Pwyllgor. Roedd yr adroddiad
yn trafod materion perthnasol mewn perthynas a Deddf Trwyddedu 2003
a Deddf Gamblo 2005, yn ogystal & materion atodol eraill sy'n codi o
gyfrifoldebau'r Pwyllgor.



Adroddwyd bod nifer y ceisiadau am Hysbysiadau Digwyddiad Dros Dro
sydd wedi dod i law wedi gostwng o 81 yn yr adroddiad diwethaf i 58 yn
ystod y cyfnod yma. Mae modd priodoli hyn i'r cyfyngiadau coronafeirws a
gafodd eu cyflwyno ar ddiwrnod Gwyl San Steffan, megis cau clybiau nos,
caniatau i grwpiau hyd at chwech o bobl gwrdd mewn eiddo trwyddedig,
gwasanaeth gweini wrth y bwrdd yn unig ac ailgyflwyno'r rheol cadw
pellter cymdeithasol (2 fetr).

Yn ogystal & hynny, mae dadansoddiad o'r ceisiadau ar gyfer Hysbysiad
Digwyddiad Dros Dro yn nodi 30 ar gyfer eiddo trwyddedig, 14 ar gyfer
achlysuron i'r gymuned ac 14 ar gyfer Clybiau Aelodau Preifat . Mae hyn
yn cynnwys ambell i Hysbysiad Digwyddiad Dros Dro a gafodd ei
gyhoeddi ar gyfer gemau rygbi rhyngwladol yr Hydref, a hefyd ar gyfer
achlysuron yn ystod y Nadolig megis Marchnadoedd y Nadolig,
cyngherddau carolau a gwerthu alcohol mewn eiddo heb drwydded.

Rhoddodd Pennaeth Gwasanaeth - Gwasanaeth Diogelu'r Cyhoedd a
Gwasanaethau Rheoleiddio wybod y bu un cais am Drwydded Safle
wedi'i herio ers adroddiad diwethaf y Pwyllgor. Cafodd y cais yma ei
gymeradwyo'n amodol ar ychwanegu amodau a chafwyd dau adolygiad
yn ystod y cyfnod yma. Roedd Heddlu De Cymru wedi gofyn am un
adolygiad mewn perthynas & Neuadd Les Cwm a Llanilltud, Beddau -
roedd yr Is-bwyllgor wedi penderfynu dirymu'r drwydded. Daeth yr ail gais
am adolygiad gan y Garfan Safonau Masnach mewn perthynas a
Pontypridd Anna, Pontypridd - penderfynodd yr Is-bwyllgor ddirymu'r
drwydded.

Yn ogystal & hyn, rhoddwyd gwybod yn yr adroddiad diwethaf bod
anghytundeb ynghylch amserlen apél a gafodd ei chyflwyno gan
ymgeisydd Players Bar. Cafodd yr apél ei thrafod yn rhan o broses
gyfreithiol i benderfynu p'un a gafodd yr apél ei chyflwyno tu hwnt i'r
terfynau amser. Penderfynodd y Llys y cafodd yr Apél ei chyflwyno tu
hwnt i'r terfyn amser a chafodd y drwydded ei dirymu. Mae apél wedi cael
ei chyflwyno gan yr Ymgeisydd sy'n gysyllitiedig & Neuadd Les Cwm a
Llanilltud ac mae'r cais yn aros am sylw ar hyn o bryd.

Cyfeiriodd Pennaeth Gwasanaeth - Gwasanaeth Diogelur Cyhoedd a'r
Gwasanaethau Rheoleiddio’r Aelodau at adran 4.3 yr adroddiad lle mae
arolygiadau o eiddo a thor rheolau'n cael eu hamlinellu. Cafodd yr
Aelodau wybod bod yr arolygiadau wedi cael eu cynnal yn dilyn cwynion.
Caiff yr eiddo yma'u hystyried yn eiddo risg uchel o ganlyniad i ddiffyg
cydymffurfiaeth. Mae hyn wedi'i adlewyrchu yn y gostyngiad yn y lefel
cyflawni ar gyfer eiddo sydd wedi'u harchwilio ers yr adroddiad diwethaf,
sydd bellach yn 90.42%.

Nodwyd bod nifer y cwynion y derbyniwyd wedi bod yn is na'r arfer o
ganlyniad i'r cyfyngiadau covid sydd wedi'u cyflwyno. Roedd sawl eiddo
trwyddedig wedi rhoi gwybod am broblemau o ran staff yn hunanynysu
sydd wedi arwain at gau eiddo dros y Nadolig a'r Flwyddyn Newydd. Yn



ogystal & hyn, roedd sawl eiddo'n cael trafferth wrth ddod o hyd i
oruchwylwyr Awdurdod y Diwydiant Diogelwch. Cyn y pandemig, cost y
goruchwylwyr yma oedd £10 yr awr ac mae'r gost bellach wedi cynyddu i
oddeutu £18.50 yr awr. Mae hyn yn ei gwneud hi'n anodd dod o hyd i
Staff Awdurdod y Diwydiant Diogelwch gan fod cynifer ohonyn nhw wedi
penderfynu peidio ag adnewyddu trwydded neu wedi dod o hyd i waith yn
rhywle arall.

Dysgodd yr Aelodau fod gweithgareddau Pubwatch yn parhau i gael eu
cynnal yn ardal Taf-elai, ac mae Pubwatch Trefforest wedi cael ei ehangu
i gynnwys ardal Rhydfelen, Ystad Ddiwydiannol Trefforest ac Y Ddraenen
Wen, gyda'r gobaith o sicrhau presenoldeb rhagor o bobl. Mae llythyron
wedi cael eu hanfon at eiddo trwyddedig gan nodi'r dyddiadau sydd
wedi'u cynllunio ar gyfer gweddill y flwyddyn. Yn ogystal & hyn,
cynhaliodd Pubwatch Pontypridd gyfarfod ychwanegol i roi cyfle i'r Garfan
Gorfodi materion Covid egluro'r rheolau newydd i'r rhai oedd yn bresennol
a chafodd bawb gyfle i holi cwestiynau. Roedd deiliaid trwyddedau wedi
cael budd mawr o'r sesiwn yma.

Nododd Pennaeth Gwasanaeth - Gwasanaeth Diogelu'r Cyhoedd a
Gwasanaethau Rheoleiddio fod y Rheolwr Materion Trwyddedu a'r Uwch
Swyddog Trwyddedu wedi mynychu Cynhadledd Flynyddol y Sefydliad
Trwyddedu. Rhoddodd hyn gyfle i fynychu nifer fawr o achlysuron yn
ymwneud & thrwyddedu, dysgu rhagor am faterion cyfredol ac sydd ar y
gweill a gloywi'r wybodaeth sydd gyda nhw am feysydd eraill.

Nododd Pennaeth Gwasanaeth - Gwasanaeth Diogelu'r Cyhoedd a
Gwasanaethau Rheoleiddio y cafodd Aelodau'r Pwyligor wybod yn ystod
y cyfarfod diwethaf bod 20 adroddiad sy'n ymwneud & sbeicio diodydd yn
ardal RhCT ers lonawr 2021, fodd bynnag, nid oedd unrhyw achos o
sbeicio wedi'i gadarnhau. Mae hyn yn rhannol oherwydd y ffordd y mae
pobl yn rhoi gwybod am faterion fel hyn. Hefyd, codwyd pryderon
ynghylch cynnydd posibl dros y Nadolig. Fodd bynnag, ar 6l trafod y
mater gyda Heddlu De Cymru, ni chafodd unrhyw achos ei adrodd i'r
Heddlu. Er bod hyn yn newyddion da, rhaid i ni gofio am y mesurau covid
oedd ar waith yn y sector lletygarwch, mae'n bosibl bod y rhain wedi cael
effaith ar hyn.

Cafodd yr Aelodau wybod bod Rhwydwaith Cymunedau Mwy Diogel
Cymru, gyda chymorth Uned Atal Trais Cymru, wedi cynnal Gweithdy
Sbeicio gyda chyrff cyhoeddus, sefydliadau'r trydydd sector a chwmniau
preifat i drafod y dulliau sy'n cael eu rhoi ar waith i fynd i'r afael a'r
broblem a lleihau'r risg o 'sbeicio’ yng Nghymru. Dyma'r cyntaf o nifer o
weithdai a thrafodaethau ynglyn a&r pwnc yma. Cafwyd cyfle i rannu
gwybodaeth o bob rhan o Gymru i sicrhau nad oes unrhyw fylchau rhwng
yr asiantaethau a phartneriaethau gwahanol, gan sicrhau bod ymateb
cydgysylltiedig wedi'i gydlynu.

Rhoddwyd gwybod hefyd bod y Gymdeithas Llywodraeth Leol wedi cwrdd
ac yn dilyn trafodaeth gyda'r asiantaethau partner, nodwyd nad oes llawer

iawn o dystiolaeth sy'n dangos bod problem o ran sbeicio diodydd, fodd
bynnag, mae'r Awdurdod Trwyddedu wedi cefnogi'r ymgyrch Gymru gyfan
adeg y Nadolig ac ymgyrch gwrth-sbeicio'r Heddlu trwy rannu
gwybodaeth ar y cyfryngau cymdeithasol.

Roedd Pennaeth Gwasanaeth - Gwasanaeth Diogelu'r Cyhoedd a'r
Gwasanaethau Rheoleiddio wedi rhoi gwybod bod ymgyrch Gofynnwch
am Angela yn cael ei chydlynu gan staff Cymunedau Diogel, Trwyddedu a
staff Trais yn y Cartref a chafodd yr ymgyrch ei hail-lansio yn ystod yr
wythnos sy'n dechrau 15 Tachwedd 2021 i gyd-fynd ag Wythnos Diogelu.
Yn ogystal & hyn, mae'r Awdurdod Lleol wedi argraffu a dosbarthu
gwybodaeth am ymgyrch '‘Gofynnwch am Angela' i bob eiddo trwyddedig
yn RhCT. Yn dilyn dosbarthu'r wybodaeth, mae'r prif swyddog yn mynd i
eiddo trwyddedig wedi'u targedu, darparu sesiynau codi ymwybyddiaeth
wyneb yn wyneb a hefyd yn mynychu pob cyfarfod Pubwatch i godi
ymwybyddiaeth. O fewn wythnosau cyntaf yr ymgyrch, roedd menyw
wedi mynd at staff mewn eiddo yn ardal Pontypridd a gofyn i weld Angela.
Trefnodd aelod o staff ei bod hi'n ddiogel a'i bod hi wedi gallu mynd adref
mewn modd diogel.

O ran adennill ffioedd blynyddol, cafodd yr Aelodau wybod bod yr Adran
Drwyddedu wedi penderfynu yn y lle cyntaf i beidio gorfodi talu ffioedd ar
unwaith yn ystod y cyfnod oherwydd y caledi economaidd sy'n wynebu
safleoedd, ond ei bod bellach yn gofyn am daliadau oherwydd gofynion y
Ddeddfwriaeth. Nodwyd mai cyfanswm yr incwm a dderbyniwyd hyd at 31
Rhagfyr 2021 oedd £104,301, priodolwyd hyn i waith caled y garfan.

Nododd yr Aelodau nad oedd unrhyw newidiadau sylweddol o ran

Deddf Gamblo 2005. Cafodd yr Aelodau wybod bod Datganiad o
Egwyddorion RhCT wedi cael ei gyflwyno i'r Pwyllgor ym mis Medi ac
erbyn hyn mae'r Datganiad wedi'i derbyn yn ystod cyfarfod o'r Cyngor ac
mae bellach yn fyw ac yn ddilys.

Manteisiodd yr Aelodau ar y cyfle i ddiolch i'r Garfan Drwyddedu am ei
gwaith caled parhaus a PHENDERFYNWYD:-
1 Nodi cynnwys yr adroddiad mewn perthynas & Deddf Trwyddedu
2003 a;
2 Nodi cynnwys yr adroddiad mewn perthynas & Deddf Gamblo
2005.

Trafod cadarnhau'r cynnig isod yn benderfyniad:

PENDERFYNWYD bod y cyfarfod hwn yn cadw aelodau o'r wasg ac
aelodau o'r cyhoedd allan o ystafell y cyfarfod, dan Adran 100A(4) o
Ddeddf Llywodraeth Leol 1972 (fel y'i diwygiwyd), yn ystod trafod yr
agendwm nesaf, ar y sail y byddai'n debygol o olygu datgelu gwybodaeth
eithriedig yn 6l diffiniad paragraff 13 o Ran 4 o Atodlen 12A o'r Ddeddf.

Trwyddedau a Chofrestriadau a roddwyd o dan ddarpariaeth Pwerau
Dirprwyedig yn ystod y cyfnod: 18.10.21 - 16.01.22



Cyflwynodd Pennaeth Diogelu'r Cyhoedd a Gwasanaethau Rheoleiddio
fanylion trwyddedau a chofrestriadau a gyhoeddwyd yn ystod y cyfnod
rhwng 18 Hydref 2021 a 16 lonawr 2022 i'r Aelodau.

Yn dilyn trafodaeth, PENDERFYNWYD nodi cynnwys yr adroddiad.

Daeth y cyfarfod i ben am 4.50pm Y CYNGHORYDD A FOX
CADEIRYDD.



